
D E K R È   E G Z E K I T I F 

 
 

PWOLONGASYON PERYÒD POU PEMAN TAKS DISTRI LEKÒL NAN SÈTEN DISTRI LEKÒL 
KI NAN KONTE ALBANY AK ORANGE 

 
 ALÒSKE, apati dat 27 out 2011 epi nan dat ki vini annapre yo, Siklòn Irene ak Tanpèt Twopikal Lee 
te vini avèk gwo lapli ki te lakòz inondasyon rekò ak gwo onn tanpèt toupatou nan Eta New York; 
 
 ALÒSKE, nan dat 19 septanm 2011 ak 29 septanm 2011, paske te gen difikilte pèsonèl Siklòn Irene 
ak Tanpèt Twopikal Lee te lakòz, mwen te pibliye Dekrè Egzekitif Nimewo 23 ak 24 ki pwolonje peryòd pou 
peman taks sou byen imobilye san enterè oswa san sanksyon, ki dwe fèt nan dat 30 septanm 2011 oswa anvan 
dat sa a nan sèten distri lekòl ki nan konte Broome, Delaware, Essex, Greene, Hamilton, Orange, Schoharie, 
Tioga, Ulster ak Washington; 
 
 ALÒSKE, depi 19 septanm 2011, Biwo Gouvènè a te resevwa lòt demann pou yon pwolongasyon 
peryòd pou peman taks distri lekòl pou ane akademik 2011-2012 sou non (i) Berne-Knox-Westerlo Central 
School District ki nan Konte Albany, ak  (ii) Goshen Central School District, Chester Union Free Central 
School District ak Port Jervis Central School District, yo tout nan konte Orange; 

 
 ALÒSKE, peman taks distri lekòl pou ane akademik 2011-2012 te dwe fèt nan dat 30 septanm 2011 
oswa anvan dat sa a nan distri lekòl ki endike anwo a;  
 

ALÒSKE, seksyon 925-a Lwa sou Taks sou Byen Imobilye otorize Gouvènè a   
pwolonje peryòd pou peye taks yo san enterè oswa san sanksyon sou demann direktè jeneral yon konte, vil, ti 
vil, vilaj, oswa distri lekòl ki afekte pandan yon ijans Eta a akòz katastwòf;  
 

ALÒSKE, akòz difikilte moun ki nan konte ki endike anwo a kontinye genyen, mwen akòde yon 
pwolongasyon toutbon;  
 

KOUNYE A, KIDONK, Mwen, Andrew M. Cuomo, Gouvènè Eta New York, akòz otorite Seksyon 
925-a Lwa sou Taks sou Byen Imobilye ban mwen, mwen pwolonje peryòd pou peman taks distri lekòl yo 
san enterè oswa san sanksyon, ki te dwe fèt nan dat 30 septanm 2011 oswa anvan dat sa a nan distri lekòl ki 
endike anwo a epi ki nan konte ki endike anwo a pou venteyen jou, apati dat final peman taks yo te dwe fèt;  

ANSWIT, Dekrè Egzekitif sa a ka revize ak amande nan limit peryòd pou peye taks distri lekòl la pou 
distri lekòl ki nan konte ki te afekte yon fason negatif nan Siklòn Irene oswa na Tanpèt Twopikal Lee. 
 
 

 
 

F È T anba siyati mwen ak So Prive Eta a nan Vil 

Albany, setyèm jou mwa oktòb ane de 

mil onz. 

 

 

GOUVÈNÈ A             

 

 Sekretè Gouvènè a 

 
 
 
 
 
 


